ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

436. fundur byggðarráðs Húnaþings vestra, haldinn mánudaginn 24. apríl 2006 kl. 10:00 á skrifstofu sveitarstjóra.

Dagskrá:

1. Aðalfundarboð Selaseturs Íslands ehf.

2. Upplýsingar frá aðalfundi Forsvars ehf.

3. Aðalfundarboð Farskólans-miðstöðvar símenntunar á Norðurlandi vestra.

4. Ársfundur Lífeyrissjóðs Norðurlands.

Afgreiðslur:
1. Fram lagt aðalfundarboð Selaseturs Íslands ehf. Fundurinn verður haldinn á Gauksmýri þann 28. apríl nk. kl. 17:00. Sveitarstjóri verði fulltrúi Húnaþings vestra á fundinum og formaður byggðarráðs til vara.
2. Sveitarstjóri og oddviti kynntu upplýsingar frá aðalfundi Forsvars ehf. sem haldinn var þann 18. apríl sl.
3. Aðalfundarboð Farskólans-miðstöðvar símenntunar á Norðurlandi vestra lagt fram. Fundurinn verður haldinn í húsnæði skólans við Faxatorg þann 25. apríl nk. kl. 10:00. Heimir Ágústsson verði fulltrúi Húnaþings vestra á fundinum.
4. Tilkynning um ársfund Lífeyrissjóðs Norðurlands lögð fram til kynningar.

Samþykkt að taka á dagskrá.

5. Til fundar með byggðarráði er mættur Ólafur B. Halldórsson framkvæmdastjóri Meleyrar. Gerði hann byggðarráði grein fyrir stöðu rækjuvinnslunnar en allt bendir til þess að fyrirtækið hætti rekstri um mitt ár 2006. Ólafur kynnti einnig hugmyndir sínar um möguleika á annarskonar vinnslu í húsnæði fyrirtækisins. Byggðarráð samþykkir að senda sjávarútvegsráðuneytinu greinargerð um stöðu mála ásamt rökstuðningi fyrir því að nauðsyn sé á að sveitarfélaginu verði úthlutað stórauknum byggðakvóta.
6. Aðalfundarboð Veiðifélags Arnarvatnsheiðar og Tvídægru lagt fram. Fundurinn verður haldinn í Laxahvammi 30. apríl nk. kl. 21:00. Sveitarstjóri verði fulltrúi Húnaþings vestra á fundinum og oddviti til vara.
7. Bréf Kristins Guðmundssonar fh. Staðarskála ehf. og Staðarflatar ehf. lagt fram. Í bréfinu er þess óskað að kannaðir verði möguleikar á lagningu hitaveitu frá Reykjum í Hrútafirði að Stað og Staðarflöt. Byggðarráð samþykkir að fela tæknideild að leggja frummat á möguleika á lagningu hitaveitu á umrætt svæði.
Fundargerð upplesin og samþykkt.

Fundi slitið kl. 11:50.
Oddur Sigurðarson(sign.),


Skúli Þórðarson(sign.),
Guðný Helga Björnsdóttir(sign.),

Heimir Ágústsson(sign.),

Elín R. Líndal(sign.).
